
Efni: Tillaga - Deiliskipulag - Suðurkot – Frístundahús í Grímsnes – og 

Grafningshreppi. 

 

Vísað er til erindis skipulagsfulltrúa Grímsnes – og Grafningshrepps er barst 12. apríl sl. þar 

sem óskað er umsagnar Umhverfisstofnunar um tillögu að deiliskipulagi fyrir Suðurkot. 

Í erindinu kemur fram að lögð er fram tillaga nýs deiliskipulags sem tekur til afmörkunar 

byggingareits fyrir uppbyggingu frístundahúss innan jarðar Suðurkots L168258. Innan 

skipulagsins er gert ráð fyrir heimild fyrir frístundahúsi á einni hæð ásamt 

gestahúsi/geymslu. 

Auk þess segir í erindinu að sveitarstjórn mælist til þess að ef af frekari uppbyggingu verður 

innan svæðisins, verði unnin aðalskipulagsbreyting. 

Umhverfisáhrif 

Í greinargerð kemur fram að jarðrask framkvæmda er talið óverulegt og fer fram að mestu 

á þegar röskuðu svæði og engin verndarsvæði eru innan skipulagssvæðis. 

Umhverfisstofnun telur jákvætt reynt sé að framkvæma og valda raki á þegar röskuðum 

svæðum. Umhverfisstofnun bendir á að innan skipulagssvæðisins er hraun sem nýtur 

sérstakrar verndar samkvæmt náttúruverndarlögum1 og náttúrulegur birkiskógur2, auk þess 

er svæðið skilgreint sem mikilvægt fuglasvæði.3 

Hraun 

Umhverfisstofnun bendir á að hraunið innan skipulagssvæðisins nýtur sérstakrar verndar 

samkvæmt 61. gr. laga nr. 60/2013 um náttúruvernd.  

Í 61. gr. laganna er kveðið á um sérstaka vernd þeirra vistkerfa og jarðminja sem taldar eru 

upp í 1. mgr. og 2. mgr. sama ákvæðis. Samkvæmt 3. mgr. ákvæðisins ber að forðast röskun 

þeirra náttúrufyrirbæra, sem undir greinina falla, nema brýna nauðsyn beri til og ljóst að 

aðrir kostir séu ekki fyrir hendi. Í greinargerð með frumvarpi til laga um náttúruvernd er með 

                                                      
1 https://serstokvernd.ni.is/ 
2 https://iceforestservice.maps.arcgis.com/apps/webappviewer/index.html?id=de3bbce4966b4290847ba4ae0c87d3f3 
3 https://vistgerdakort.ni.is/ 



 

orðalaginu „brýn nauðsyn“ lögð áhersla á að einungis mjög ríkir hagsmunir geti réttlætt 

röskun og þá fyrst og fremst brýnir almannahagsmunir. 

Umhverfisstofnun leggur áherslu á að fjallað sé um hraunið í tillögunni og það komi fram 

hvaða leiðir verði farnar til þess að forðast rask þess sbr. 61. gr. náttúruverndarlaga og 

hvaða valkostir séu skoðaðir. Umhverfisstofnun bendir á að ef tillagan gerir ráð fyrir röskun 

á hrauni þurfi að rökstyðja þá ákvörðun og gera grein fyrir öðrum kostum sem skoðaðir hafa 

verið sem mögulegir valkostir við útfærslu framkvæmdarinnar og ástæðum þess að þeir 

urðu ekki fyrir valinu. 

Að mati Umhverfisstofnunar getur skipulagstillagan valda óafturkræfu raski á hrauni sem 

nýtur sérstakrar verndar og hafa því neikvæð áhrif á það. 

Því þarf, í samræmi við ofangreint ákvæði náttúruverndarlaga, ef tillagan gerir ráð fyrir raski 

á hrauni að koma fram hvaða brýnu almannahagsmunir réttlæta röskun á hrauninu. 

Stofnunin bendir á að skylt er að afla framkvæmdaleyfis, eða eftir atvikum byggingarleyfis, 

vegna allra framkvæmda sem fela í sér röskun á svæðum sem njóta sérstakrar verndar, sbr. 

skipulagslög og lög um mannvirki. Á þetta að tryggja að tekið sé til ítarlegrar skoðunar hvort 

framangreint skilyrði sé uppfyllt. Við mat á leyfisumsókn ber að vega saman mikilvægi 

náttúruminjanna sem í húfi eru og hagsmuni af fyrirhugaðri framkvæmd. Við matið skal litið 

til verndarmarkmiða 2. og 3. gr. laga nr. 60/2013 um náttúruvernd, auk þess sem tekið skal 

mið af mikilvægi minjanna og sérstöðu í íslensku og alþjóðlegu samhengi, sbr. 3. og 4. mgr. 

61. gr. laganna. 

Ákveði leyfisveitandi að veita leyfi þrátt fyrir framangreint skal hann, með vísan í 5. mgr. 61. 

gr. náttúruverndarlaga, rökstyðja þá ákvörðun sérstaklega og gera grein fyrir öðrum kostum 

sem skoðaðir hafa verið sem mögulegir valkostir við útfærslu framkvæmdarinnar og 

ástæðum þess að þeir urðu ekki fyrir valinu. Einnig skal gera grein fyrir fyrirhuguðum 

mótvægisaðgerðum, sem og mögulegri endurheimt náttúruverðmæta þegar það á við. Þá 

skal afrit af útgefnu leyfi sent Umhverfisstofnun, sbr. 6. mgr. ákvæðisins. 

Þess má einnig geta að leyfisveitanda er heimilt, skv. 5. mgr. 61. gr. náttúruverndarlaga, að 

binda leyfi þeim skilyrðum sem eru nauðsynleg til að draga úr áhrifum framkvæmdarinnar 

á þau náttúrufyrirbæri sem verða fyrir röskun.  

Í skipulagsáætluninni er ekki fjallað sérstaklega um framkvæmdir sem fela í sér röskun á 

svæðum sem njóta sérstakrar verndar skv. 61. gr. laga nr. 60/2013 um náttúruvernd. 

Umhverfisstofnun lítur því svo á að umsögn þessi uppfylli ekki umsagnarskyldu skv. 2. mgr. 

68. gr., sbr. 3. mgr. 61. gr. og áskilur sér rétt til umsagnar áður en veitt er leyfi vegna 

framkvæmda sem kunna að raska  vistkerfum og jarðminjum sem taldar eru upp í 1. og 2. 

mgr. 61. gr. laganna. 

Birkiskógur 

Umhverfisstofnun bendir á að innan skipulagssvæðisins vex birkiskógur. Umhverfisstofnun 

vill vekja athygli á að markmið laga nr. 33/2019 um skóga og skógrækt er að vernda 

náttúruskóga landsins og stuðla að aukinni útbreiðslu þeirra. Náttúruskógur er skilgreindur 

skv. lögunum þar sem land, a.m.k. 0,5 ha að flatarmáli, þar sem sjálfsánar, innlendar 



 

trjátegundir, þ.e. ilmbjörk, reyniviður, blæösp, gulvíðir eða loðvíðir, eru ríkjandi og ná a.m.k. 

tveggja metra hæð fullvaxnar og a.m.k. 10% krónuþekju. 

Skilgreining á birkiskógi er að trén sem skógurinn samanstendur af sé að lágmarki 2 m á 

hæð fullvaxta. Lægra birki flokkast sem birkikjarr.  

(https://www.skogur.is/is/rannsoknir/rannsoknasvid/landupplysingar) 

Umhverfisstofnun bendir á að Skógræktin hefur það hlutverk að skilgreina og kortleggja 

náttúrulega birkiskóga sem falla undir 61. gr. náttúruverndarlaga.  

Fráveita 

Umhverfisstofnun bendir á að samkvæmt lögum nr. 9/2009 um uppbyggingu og rekstur 

fráveitna ber sveitarfélag ábyrgð á uppbyggingu og rekstri fráveitna. Kröfur um hreinsun á 

fráveituvatni frá bæði dreifbýli og þéttbýli eru settar fram í reglugerð nr. 798/1999 um 

fráveitur og skólp. 

Umhverfisstofnun vill benda á leiðbeiningarit4 um minni fráveitur sem hægt er að hafa til 

hliðsjónar. 

Umhverfisstofnun vill vekja athygli á að þar sem talað er almennt um hreinsun fráveituvatns, 

s.s. frá frístundasvæðum, ætti frekar að nota orðið fráveita í stað rotþróar þar sem  rotþró er 

aðeins einn hluti hreinsunar og er ekki nægjanleg sem hreinsun frá einstaka húsum. Þá ætti 

að tala um rotþró og siturlögn eða það sem betra er -hreinsivirki- sem nær yfir allan búnað 

til hreinsunar á skólpi.  

 

 

 

 

Virðingarfyllst, 

 

Axel Benediktsson 

sérfræðingur 

Hlín Gísladóttir 
lögfræðingur 

 

 

                                                      
4 https://ust.is/library/sida/haf-og-vatn/Lei%c3%b0b_minni%20fr%c3%a1veitur_LOKA.pdf 

